
Webinar ini dilaksanakan diantara wakil 
mahasiswa UiTM Cawangan Negeri 
Sembilan Kampus Rembau yang diwakili 
oleh persatuan “Diploma Business 
Society” dan Majlis Perwakilan Pelajar 
UiTM Negeri Sembilan bersama Presiden 
Mahasiswa Universitas Hasyim Asy’ari. 

Tujuan webinar ini dilakukan adalah untuk 
mengetahui pandangan mahasiswa sendiri 
bagaimana penerimaan mahasiswa tentang 
pembelajaran secara terbuka dan jarak jauh 
(Online Distance Learning). Kehadiran 
Covid-19 di dunia sehingga World Health 
Organization (WHO) mengumumkan ia 
adalah satu pandemik, situasi ini banyak 
mengubah landskap perniagaan, 
kehidupan, pendidikan dan banyak lagi. Di 
Malaysia mahupun Indonesia transformasi 
pembelajaran berlaku akibat dari 
kemunculan Covid-19, termasuklah 
mahasiswa UiTM mahupun Unhasy juga 
tidak terkecuali. 

Hasil webinar yang dibuat, kedua-dua 
mahasiswa pada permulaan agak terkejut 
dan sukar untuk melalui proses 
pembelajaran secara atas talian tetapi 
lama-kelamaan mahasiswa telah mampu 
beradaptasi dengan perubahan ini.Masalah 
yang dihadapi oleh mahasiswa adalah 
tentang ketidakstabilan internet di mana ini 

berlaku apabila pensyarah melakukan 
kelas secara langsung dengan 
menggunakan kaedah Google Meet, Zoom  
atau Microsoft Team.   Masalah ini dapat 
diatasi apabila mahasiswa dan pensyarah 
berinteraksi selalu dalam mengenalpasti 
platform yang terbaik untuk digunakan 
sepanjang semester berlangsung. Dalam 
masa sama Majlis Perwakilan Pelajar 
mahupun Badan Mahasiswa Unhasy 
memainkan peranan yang penting untuk 
memastikan proses pembelajaran setiap 
mahasiswa di landasan yang betul. 

Setiap pelajar boleh mengutarakan 
masalah kepada wakil MPP mahupun 
Badan Mahasiswa jika ada dikalangan 
mahasiswa yang mempunyai masalah 
ketika sesi pembelajaran berlaku.  Tidak 
semua mahasiswa boleh menerima 
transformasi pembelajaran, di mana ada 
segelintir mahasiswa masih tidak mampu 
setuju dengan norma baru pembelajaran. 

Ada yang kecundang di kala masalah 
kekurangan gajet yang lengkap untuk 
diguna pakai sepanjang kelas ODL dan 
juga ada mahasiswa yang tidak boleh 
langsung menerima cara pembelajaran 
ODL. Ada di kalangan mahasiswa yang 
tertekan dan memerlukan pembelajaran 
secara bersemuka. 

Situasinya sama berlaku samada di 
Indonesia mahupun Malaysia. Mahasiswa 
kedua-dua Universiti sudah maklum 
bahawa ODL adalah mekanisme yang 
terbaik untuk diperkenalkan dalam sesi 
pembelajaran. Pihak Universiti hendak 
memastikan proses pengajaran dan 
pembelajaran tidak terganggu maka 
platform atas talian adalah yang terbaik 
bagi mengurangkan pergerakan mahasiswa 
dalam situasi Covid-19 yang masih 
mengganas. 

Mahasiswa perlulah menerima perubahan 
ini adalah sebagai satu cabaran yang perlu 
dipikul dan ini hanya lah permulaan 
sebelum graduan semua beranjak ke dalam 
industri pekerjaan. 

Kesimpulan yang dapat dibuat dari 
webinar ini, di mana mahasiswa di kedua-
dua Universiti perlu menerima 
transformasi perubahan pembelajaran demi 
meneruskan perjuangan dalam bidang 
yang mereka ceburi. Sememang sukar 
pada permulaan untuk mengadaptasi 
sesuatu yang baru tetapi secara 
keseluruhan mahasiswa berjaya 
menempuh dengan jayanya. 

Kekuatan mereka menghadapi norma baru 
ini sewajarnya dibanggakan. Masalah yang 
wujud dalam menjalani ODL boleh 
diselesaikan dengan perbincangan dengan 
pihak pensyarah di Universiti masing-
masing. Norma baru dalam pendidikan 
menjadi anjakan paradigma untuk 
mahasiswa lebih berdaya saing di masa 
hadapan. 


